
Kada se razmatra fenomen laznih
vesti (fake news) dobro je imati na
umu da iza laznih vesti uvijek stoji
namjera da se javnost
dezinformise i da se sakrije istina.

%

Lazne vijesti nisu nov fenomen
posto je opStepoznato da, od
kada ima informacija, ima i
dezinformacija i propagande.

%

U veoma bliskoj budu¢nosti, za
one koji prate medije nece biti
vazno da do informacije dodu,
vec da ih provjere.

FRIEDRICH-EBERT-STIFTUNG - Mediji u digitalnom dobu - laZne vijesti jace od istine?

Uvod

Nedavno je objavljeno kako ¢e jedan od najvecih svjetskih
internetskih giganata, americki Google uplatiti 25 miliona
americkih dolara u novoosnovani Evropski fond za medije i
informacije za borbu protiv laznih vijesti (fake news).
Google je to objavio u kontekstu kritika da tehnolo3ki
divovi ne Cine dovoljno za razotkrivanje dezinformacija na
internetu. Interesu za ogromno povecanje dezinformacija
doprinijeli su narocito pandemija koronavirusa i americki
izbori, a posebno izbor Donalda Trumpa za predsjednika,
kao i njegovo ponasanje tokom predsjednikovanja, kada
su se druStvenim mreZama, a narocito Facebookom, pa i
Twitterom, Sirile lazne vijesti, a regulatori su najavili da bi
mogli uvesti stroge restrikcije. "ProZzivljavajudi neizvjesnost
i izazove protekle godine pokazalo se vaznijim nego ikad
da ljudi imaju pristup tacnim informacijama i da mogu
razlikovati Cinjenice od fikcije", istakao je predstavnik
Googlea Matt Brittin u objavi na blogu.

Kandidatkinja na americkim predsjedni¢kim izborima
2016. godine, Hillary Clinton odrzala je govor o
Lepidemiji zlo¢udnih laznih vijesti i lazne propagande
koja je preplavila drustvene mreze” a drugi kandidat, i
potonji americki predsjednik Donald Trump je tu frazu
poceo uclestalo ponavljati na Twitteru. Ve¢ 2018. godine
ta fraza je na Twitteru upotrijeblijena oko dva miliona
puta. Lazne vijesti nisu nov fenomen posto je
opstepoznato da, od kada ima informacija, ima i
dezinformacija i propagande. Razlikuju se samo nacini na
koje su lazne vijesti bile plasirane u razli¢itim druStvenim i
tehnoloskim okolnostima, pocevsi od rimskih vremena
pa do, posebno nacisticke Njemacke i komunisticke
propagande.

Osim 3to Zivimo u doba digitalne ekonomije Zivimo i u
svijetu kapitalizma nadzora, 3to je veoma dobro opisala
Shoshana Zuboff u knjizi ,The age of surveillance
capitalism: the fight for a human future at the new
frontier of power”. Internet je postao sredisnji stub
ljudskog drustva u kojem je kapitalizam nadzora
pronasao put za novu logiku akumulacije. Danas sve
gravitira potpunoj kontroli informacija. Tri su glavna
sastojka neophodna za nadzorni kapitalizam: podaci,
ekstrakcija i analiza. Ono 3to je nekad bilo izmisljeno u

Googleu, a razradeno na Facebook-u, danas se u
kapitalizmu nadzora ne moZe povezati s jednom
kompanijom. To dovodi u pitanje ljudsku autonomiju i
demokratski suverenitet u zamjenu za profitom i
potpunom modi. Kapitalisti nadzora preuzimaju
zapovjedniStvo nad klju¢nim pitanjima koja definiSu
znanje, autoritet i moc¢ u naSe vrijeme. Stoga su
najvaznija pitanja koja se razvijaju oko ove teme ,ko
zna”, ,ko odlucuje ko zna” i , ko odlucuje ko odlucuje”.
Kapitalizam nadzora, medutim, otvara mnoga druga
pitanja medu kojima je razlika izmedu privatnosti i
slobode u dana3nje vrijeme. Facebook, Google, Amazon,
Microsoft i joS neki drugi internetski giganti, su postali
okosnice digitalne ekonomije ali i kapitalizma nadzora,
kao novog oblika kapitalizma, postaju¢i na neki nacin,
zbog ogromnog broja svojih korisnika koji broji stotine i
stotine, pa i milijardu, “digitalne drzave” jace od mnogih
drugih drzava svijeta, pa su samim tim snazan pandan
vladajuc¢im elitama u mnogim zemaljama.

lako internetski giganti odbijaju da ih se povezuje sa
digitalnim medijima, insistiraju¢i da su oni kompanije iz
sektora informatike i inkliniraju¢ih oblasti, ¢injenica je da
oni danas presudno uticu na kreiranje i misljenja
enormnog broja ljudi u svijetu koji se informise putem
digitalnih medija. Da ne govorimo o (injenici da
ogroman broj tradicionalnih medija crpi svoje informacije
upravo iz drustvenih mreza, sve viSe zavise¢i od njih. S
druge strane ne samo da ti korisnici Sire informacije
putem druStvenih mreza, koje kontrolidu internetski
giganti, nego oni drustvene mreze koriste kao jedini
izvor informacija, 5to nas dovodi do zakljucka da one
presudno utiCu na oblikovanje informacija, pa i Sirenje
onih laznih.

IstraZivanje koje je obavljeno u SAD i koje je trajalo od
31. avgusta do 7. septembra 2020. godine pokazuje da
su pametni uredaji poceli dominirati svijetom medija, Sto
se moze vidjeti po nacinu na koji vecina publike bira
kako ¢e se informsrati o onome 3to ih zanima. Pa tako
mlade  generacije  pristupaju  tim  modernijim
platformama, a starije i dalje gledaju televiziju, kupuju
Stampane medije i slusaju radio.



Uvod

Prema istraZivanju centra Pew Research, 71 odsto onih iz
starosne grupe od 18 do 29 i 67 odsto onih iz starosne
grupe od 30 do 49 godina informidu se uz pomo¢
pametnih uredaja kao $to su racunari, pametni telefoni i
tableti. Istovremeno, TV, radio i $tampani mediji u
strelovitom su padu jer ¢ine do 25 odsto.

Samim time, tokom godina koje dolaze, situacija ¢e se za
tradicionalne medije dodatno pogor3ati. Ali, dok se to ne
dogodi, imat ¢e primat kod onih izmedu 50-te i 64-te godine
starosti, kao i kod onih starijih. Za njih su tradicionalni mediji
jos uvijek najrelevantniji izvor informisanja.

A kada neko, zahvaljuju¢i tehnologiji, milijardama
korisnika, i nametanju vlastitih pravila ¢ak i drzavama,
postane toliko mocan i uticajan na globalnom nivou,
zaradujuci enormne sume novca, i mijenjajuci i samu
sustinu kapitalizma kakav smo do sada poznavali, onda
on itekako moze da utiCe i na politicke, socijalne i
informativne tokove na drzavnom ali i globalnom nivou.
Djeli¢ te moci opisuje i Siva Vaidhyanthan u knjizi
~Antisocial media”, koju je posvetio tome da objasni
kako nas Facebook razdvaja i podriva demokratiju bilo
na globalnom bilo na lokalnom nivou. Sve ovo je vazno
napomenuti stoga S$to su danas druStvene mreze i
digitalni mediji glavni rasadnik laznih vijesti.

U danadnjem svijetu povezanom internetom, svako ko
objavljuje sadrzaje na webu i druStvenim mrezama moze
se donekle shvatiti kao neka vrsta nekoga ko kreira
informacije, pa je u posljednje vrijeme postala izuzetno
zanimljiva rasprava o tzv. gradanskom novinarstvu, i
gradanima-novinarima, na webu. Medutim, da li je to i
novinarstvo i da li se tako postaje i novinar ako znamo
da novinari imaju veoma specifi¢na pravila koja slijede u
svom poslu, pa i provjeravajuci informacije i radeci i ono
$to vecina korisnika druStvenih mreza, pa i oni koji
plasiraju informacije, ne €ini.

Profesor Nikos Panagiotou sa Aristotelovog univerziteta
u gr¢ckom Solunu, gdje predaje na odsjeku za masovne
komunikacije, kaZe da je rezervisan prema tzv.
gradanskom novinarstvu. "Skepti¢an sam kada je rije¢ o
pojmu ,gradansko novinarstvo”'. Cinjenica da ne3to
mogu da objavim ne Cini me novinarom. Novinarstvo
znadi da ste vezani specifi¢nim etickim i profesionalnim
kodom. Inace bi svi mogli biti ljekari i autmehanicari, ako
je kriterijum za to da moZete publikovati na internetu.
Dakle, klju¢no je razumijeti da je ono 3to Cini razliku
izmedu novinara i onoga ko to tvrdi da jeste -
profesionalna etika i kod kojeg se drZite u svom poslu.
Ako toga nema i samo brojite klikove, onda svi mogu biti
novinari", smatra Panagiotou.

Rije¢ ,fake” se sa engleskog prevodi kao falsifikat,
imitacija, kopija, prevara, nasuprot onome 3to je

autenti¢no i originalno. Odnosi se ne samo na predmete
(laZzno proizvodi, laZzne umijetnine) i osobe (prevarant,
varalica) ve¢ i na ponasanje, pa tako neko moZe da
simulira neko osjecanje ili reakciju, moZe lazno da se
predstavlja ili da lazno predstavlja da se nesto dogodilo.
A to je ba3 ono 3to rade autori laZnih vijesti. Kada se
razmatra fenomen laznih vesti (fake news) dobro je imati
na umu da iza laznih vesti uvek stoji namera da se
javnost dezinformiSe i da se sakrije istina. Pored izraza
.fake news”, koji je postao univerzalan, u engleskom
jeziku postoji i termin , false news”. | dok se , false news"
mogu odnositi i na vijesti koje su neta¢ne zbog necije
greske ili neznanja, ,fake news” uvek pretpostavljaju
namjeru da se nesto predstavi drugacijim nego 5to jeste
kako bi se zadovoljili neciji interesi i stekla odredena
nezasluzena korist. Kada se razmatra fenomen laznih
vesti (fake news) treba imati na umu da iza laznih vijesti
uvek stoji namjera da se javnost dezinformiSe i da se
sakrije istina. LaZne vijesti mogu djelovati i, veoma Cesto i
djeluju, vide nego vjerodostojno, zbog Cega se i dogada
da ih veoma Cesto prenesu, odnosno objave i Sire i inace
pouzdani mediji kojima gradani vjeruju, a to 5to to ne
rade svojom krivicom ne umanjuje Stetu.

Danas je nainternetu postalo veoma teSko razlikovati
laZne vijesti od stvarnih. Sve vedi broj zemalja pocinje
prepoznavati potencijalne opasnosti Sirenja laznih vijesti,
pa suneke od njih joS ranije pokrenule programe
edukacije svojih gradana o laznim vijestima, u ¢emu im
pomazu strucnjaci iz cijelog svijeta.

Drugi internetski div, Facebook i njegov osniva¢ Mark
Zuckerberg stalno su na udaru kritika da se ne bore
protiv laznih vijesti (fake news), a u posljednje vrijeme i
laznih videa (deep fake). Sta je u stvari deep fake?
Najjednostavnije je to objasniti tehnikom kojom umijetna
inteligencija moze iz obi¢ne fotografije vase lice
premjestiti na neku drugu glavu. Vjerovatno ste to vidjeli
i na raznim “face swap” aplikacijama koje su u prvom
redu zabavne, ali to je tek prvi korak, zato 3to je tehnika
toliko napredovala da “mrtvu” sliku lica mogu oZivjeti i u
videu, tako da se moZete pojaviti i u filmu. Deep fake se
sve vise koristi u Sirenju laznih vijesti i teSko je, bar za
sada, naslutiti Sta nas sve u skorijoj buducnosti ¢eka na
tom polju. Zanimljiva je njegova izjava kako bi svi trebali
biti veoma oprezni u definisanju toga 3ta je tacno
dezinformacija i kako se ona koristi.

Ovo je veoma vazno podrucje jer tehnologija umjetne
inteligencije postaje sve bolja. Zato mislim da je dobro
imati razli¢ita pravila kako se odnositi prema tome i
tretirati ih drukcije nego Sto tretiramo klasi¢ne netacne
informacije na internetu, rekao je Zuckerberg.

U BORBI PROTIV LAZNIH VIJESTI
U EVROPSKOJ UNUI | REGUI

.Evropska komisija, koja je od 2015. godine postala
ozbiljno posvecena borbi protiv fenomena laznih online
(onlajn) vijesti, je upozorila da je sve veca ekspanzija laznih
vijesti postala ozbiljna prijetnja demokratiji.  Narocito
nakon $to su posljednjih godina u vise od 18 zemalja
otkrivene onlajn manipulacije i Sirenje dezinformacija u
vreme izborne kampanije.

U skladu sa preporukama Evropske komisije, predstavnici
onlajn platformi, drustvenih mreza i reklamne industrije,
septembra 2018. godine, usvojili su samoregulatorni
Kodeks o onlajn dezinformacijama. Potpisnici ovog
kodeksa, kao 3to su Google, Facebook, Twitter, itd.,
obavezali su se da ce, pored ostalog, investirati u razvoj
programa kako bi korisnici lakSe prepoznali lazne vijesti,
da ce obezbijediti transparentnije politicko oglasavanje i
da de intenzivirati saradnju sa profesionalcima koji
provijeravaju istinitost informacija.

Za Evropsku komisiju, glavni nosilac borbe protiv laznih
vesti jeste kvalitetno novinarstvo, za koje smatra da jedino
moZze da sprijei Sirenje dezinformacija. Zbog toga
Evropska komisija insistira na davanju podrske ovoj vrsti
novinarstva i u tradicionalnim medijima i u novim,
odnosno, online medijima.

U zemljama Evropske unije tradicionalni mediji su, jo$
uvijek, oCuvali svoj kvalitet i javnost se na njih oslanja kada
Zeli da provjeri da li je neka informacija istinita ili ne.
Prema istrazivanju Eurobarometra, 70 odsto gradana
Evropske unije u potpunosti vjeruje radiju, 66 odsto
televiziji, 63 odsto Stampanim medijima, dok 47 odsto njih
ima povjerenje u online medije, a 26 odsto u drudtvene
mreze.

Neke od klju¢nih mjera za koje se zalaZe Evropska komisija
u borbi protiv laznih vijesti su jacanje medijske pismenosti,
poznatost porijekla informacija, raznovrsnost informacija i
mislienja, te saradnja svih aktera uklju¢enih u proces
informisanja.

Kako to izgleda u nasem regionu, u kojem sve funkcionise
po sistemu spojenih posuda, iz kojeg nije izuzet ni sistem
informisanja pa i onaj Sirenja laznih vijesti.

Zemlje Zapadnog Balkana Dan slobode medija i ove
godine docekale su na, nezavidnim pozicijama koje vec
godinama ne mijenjaju i sve veceg gubitka povjerenja
gradana u medije. Slicni su i problemi svih medija u
regionu pocev od lose ekonomske situacije i jasno
izrazenog politickog uticaja, do fizickih napada, a, nikad
goroj situaciji u medijima uveliko je doprinijela i pandemija
korone i nesnalazenje medija u vremenu digitalne
ekonomije i transformacije iz tradicionalnih u digitalne
medije. O podloZnosti Sirenju, ali i kreiranju, laznih vijesti
da i ne govorimo. Tako je portal Fake News Tragac
Novosadske novinarske 3kole utvrdio je da je srbijanski
dnevni list Informer u 2017. godini na 302 naslovne strane
objavio 362 lazne vijesti!

Prema podacima novinarske istraZivacke mreze KRIK svake
godine u Srbiji najvise novca za finansiranje medija odlazi
tabloidima, koji, opet, dominiraju srbijanskim medijima.
Prema portalu KRIK-a samo u 2020. godini na
naslovnicama pet srbijanskih novina objavljeno je blizu
1.200 laznih i neutemeljenih vijesti. Na Zalost za razliku od
Srbije u kojoj postoje kakva takva istraZivanja o laznim
vijestima u BiH nema mnogo istraZivanja te vrste, odnosno
izuzetno ih je malo, bar ne javno objavljenih. Gradani
ovdje laZne vijesti smatraju necim frivolnim, i ne shvataju
laZzne vijesti kao ozbiljan problem koji itekako utice, i
dovodi do podjela u drustvu. Kao 3to uti¢e na podijele u
demokratskim drudtvima, sa prijetnjom da ih rascijepe, to
uticanje je tim izraZenijje u drustvu kao 3to je
bosanskohercegovacko koje jo$ wuvijek nije daleko
odmaklo od svih onih podjela koje su dovele do rata na
ovim prostorima i koje si i dan danas prepreka bilo
kakvom ozbiljnijem napretku ka demokratskom drustvu
zapadnoevropskog tipa.

Da svako moZe da bude Zrtva laznih vijesti, pa ¢ak i onaj
ko ih i sam plasira, pokazala je izjava predsednika Srbije
Aleksandra Vucica iz septembra 2018. godine da u
Americi svakih deset sekundi pogine jedan pera¢ prozora.
Predsjednik je tu izjavu dao u cilju smirivanja javnosti
nakon tragi¢ne pogibije dva radnika na gradiliStu
stambenoposlovnog kompleksa nazvanog Beograd na



U borbi protiv laznih vijesti u Evropskoj uniji i regiji

vodi, oko kojeg i dan danas postoji niz kontroverzi u
srbijanskoj javnosti.

Kada su ovu vijest preuzeli sa interneta, predsjednikovi
bliski saradnici oCigledno nisu znali da se radi o sajtu sa
satiricnim sadrzajima, a nisu se ni potrudili da preuzetu
informaciju provjere. Povjerovali su prvom podatku koji
su nadli na nepoznatom web sajtu na engleskom i time
pokazali visok stepen medijske nepismenosti.

Za razliku od zemalja Evropske unije koje se suoCavaju sa
laZnim vijestima, u ogromnom broju slu¢ajeva na online
platformama, u Srbiji se laZne vijesti plasiraju i kroz
tradicionalne medije, s obzirom na veliki uticaj vlasti na
njih, a narocito kroz tabloidnu Stampu i elektronske
medije sa nacionalnom pokriveno3¢u. Za Srbiju je
karakteristicno i to da uz pomo¢ laznih vijesti, armija
placenih botova na online portalima i drustvenim
mrezama dezavuiSe drugacija misljenja, a fokus javnosti
se, kroz medije, preusmjerava na iskonstruisane afere,
sukobe i prijeteCe ratove, na izmidliene mahinacije koje
se pripisuju kriticarima aktuelne vlasti, javnim licnostima i
predstavnicima opozicije.

.Mit o slobodi medija sluzi kao mocan vid manipulacije i
mobilizacije koja treba da skrene paZnju sa sustinskih
procesa i problema u javnoj sferi... Mantra o slobodnim
medijima, pokazalo se svuda u svetu, sluZzi kao dimna
zavesa iza koje se vodi ogoljena politicka borba. Cilj te
borbe nije sloboda medija, ve¢ zadobijanje ekonomske i
politicke kontrole nad medijima.” Autor ovih recenica je
predsjednik Upravnog odbora Radiotelevizije Srbije
Vladimir Vuleti¢.

Plasiranje laznih vijesti i kroz tradicionalne medije,
narocito u vrijeme izbornih kampanja, kao 3to je to slucaj
i sa nedavno odrzanim lokalnim izborima, itekako je
vidljivo i u Hrvatskoj. Mada je takode uocljivo da se
mediji u Hrvatskoj mnogo bolje nose s tim problemom
nego ostali mediji u regionu, vjerovatno i zbog bolje
uredenosti medijskog prostora, bolje zakonske regulative
o digitalnim medijima ali i neuporedivo vece paZnje koja
se posvecuje medijskoj pismenosti za razliku od ostalih
zemalja u regionu, u Hrvatskoj su lazne vijesti itekako
zastupljene. Uodljivo je da je upravo medijska pismenost
najve¢i problem ne samo u Hrvatskoj nego i ostalim
zemljama u regionu kao 3to su to Srbija i BiH. Statistika
iz 2018. godine ukazuje na to da se Hrvati susrecu sa
l[aZnim vijestima na dnevnoj bazi ¢e3¢e nego vecina
ostalih evropskih zemalja.

Novinarstvo se na ovom prostoru srozalo u glib
senzacionalizma, traCeva, ogovaranja, izno3enja prljavog
vesa i Sirenja laznih vijesti svake vrste i ta serija traceva i
privatnih prepucavanja puni medije ve¢ neko vrijeme, ali
sudeci prema odnosu koji gradani imaju prema tome,

pitanje je da li smo dostigli dno profesionalizma i
eti¢nosti, ako ono uopste i postoji.

U Bosni i Hercegovini je malo kredibilnih medija kakve
imaju zemlje u regionu a da ne govorimo u Evropskoj
uniji, a koji bi opet trebalo, osim svoje kredibilnosti da
budu i glavni oslonac u borbi protiv laznih vijesti. | ne
samo to nego je oteZavaju¢a okolnost 3to su veoma
Cesto i predstavnici najvisih organa vlasti, drzavnih
institucija i politickih partija, autori i Siritelji laZnih vijesti.
A, dokle god lazne vijesti budu dolazile iz struktura koje
bi trebalo da budu nosioci borbe protiv dezinformacija
BiH se ne moZe oduprijeti ovom problemu.

Zanimljiv je primjer iz Republike Srpske u kome je
najjaa, i vladajuca stranka Savez nezavisnih
socijaldemokrata (SNSD), “najostrije osudila morbidne
konstrukcije koje su se pojavile na drustvenim mrezama
u kojima se na najmonstruozniji nac¢in odgovornost za
stradanje Davida DragiCevica pokuSava adresirati na
predsjednicu Vlade Republike Srpske i kandidata ove
stranke za predsjednicu  Republike Srpske Zeljku
Cvijanovi¢. David Dragicevi¢ je mladi¢ Cije ubistvo ni
poslije nekoliko godina nije razjadnjeno niti je iko za to
nerazjasnjavanje odgovarao, a svi oni koji su trebali biti
odgovorni za rasvjeljavanje ubistva su u meduvremenu
profesionalno i drustveno napredovali.

U saopstenju iz ove stranke navodi se da SNSD sumnja
da neko pokusava da zloupotrijebi grupu gradana koja
se okuplja oko grupe “Pravda za Davida”, jer se ispod
sramnog sadrZaja nalazi potpis upravo te grupe.

“Trazimo od stranaka okupljenih u Savezu za promjene
da se javno ograde od ovih konstrukcija i da javno kaZu
da njihovi aktivisti ne stoje iza jedne ovako prljave
kampanje. U suprotnom, smatracemo da su odgovorni
za ova podmetanja i pokusaj blacenja Zeljke Cvijanovi¢, s
ciliem njene diskreditacije u predstoje¢em izbornom
procesu”, porucili su iz SNSD-a.

Na lazne vijesti koje se iz institucija vlasti plasiraju gotovo
svakodnevno javnost je skoro oguglala, a neke od
naj¢es¢e ponavljanih neistina tiCu se podataka o
ekonomskom stanju u zemlji i o prihodima gradana, o
izgradenim infrastrukturnim objektima i planiranim
rokovima, o postojanju slobode medija, platama i
penzijama, stranim investicijama, javnom dugu, broju
nezaposlenih i odseljenih u inostranstvo, broju
siromasnih itd., itd. To apsolutno ne zacuduje u
kontekstu sistema u kojem Zivimo i u kojem smo
pretvoreni u podanike ili ¢ak aktivne aktere jednog
autoritarnog, ¢ak i totalitarnog drustva.

Osim 35to je suprotna ideji dobre wuprave i
opsteprihvacenim standardima, ovakva praksa je i u
suprotnosti sa medunarodnim preporukama, ukljucujudi i

one iznesene u Deklaraciji UN i OEBS o laZznim vijestima
iz 2017. godine u kojima se navodi da drZavne institucije
i funkcioneri ne treba da ucestvuju u Sirenju laznih vijesti
i propagande, i da su duZni da iznose pouzdane i
vjerodostojne informacije.

LaZne vijesti sve viSe i sve brze pronalaze put do citalaca ili
gledalaca u BiH tako da je fenomen laznih vijesti sve
prisutniji i na prostoru BiH. Uocljivo je da razliciti centri moci
formiraju razne portaloide, da se putem drustvenih mreza a,
najcesc¢e u predizborno vrijeme, plasiraju lazne informacije
kako bi se izvukla odredena korist za sebe ili organizaciju
kojoj se pripada. Pandemija korona virusa samo je
doprinijela novom talasu laZnih vijesti, a medu onima koji su
te lazne vijesti Sirili sa svojih Facebook profila naslo su se i
neki kandidati na poslednjim lokalnim
bosanskohercegovackim izborima. Portali Istinomjer i
Raskrinkavanje su u svojim analizama napravili listu
kandidata i pregled laznih vijesti koje su prenosili od marta
2020. godine do izbora, a na toj listi su se nasli kako
kandidati za lokalne skupstine tako i oni za gradonacelnike.

Raskrinkavanje je platforma koja ima za cilj pracenje,
analizu i ocjenjivanje dezinformacija kako se pojavljuju u
medijima i druStvenim medijima koriste¢i posebnu
metodologiju razvilenu u saradnji sa Mrezom za
istraZivanje kriminala i korupcije KRIK iz Srbije.

Medijski izvjestaji netacnog ili obmanjujuceg sadrzaja su
izuzetno prisutni u BiH i regiji, naj¢e3ce u vidu “laznih
vijesti” — svjesno objavljenih pogrednih informacija — koje
¢ine skoro tre¢inu svih dezinformacija analiziranih u
istrazivanju platforme Raskrinkavanje.

Vise od 60% pogresnog ili obmanjujuceg sadrZaja koji je
objavljen u medijima odnosi se na politicke teme.
Njihovi glavni izvori u online prostoru su:

1) “oportunisticki  dezinformatori”,  koji  koriste
anonimne portale i drustvene medije, najceSce sa
motivom finansijske koristi;

2) politicki i drzavni akteri, koji koriste kako javne tako
i komercijalne medije za Sirenje dezinformacija koje
pogoduju njihovim politickim agendama.

Podudarnost medijskih dezinformacija i specifi¢nih
politickih interesa ukazuje na mogucnost postojanja
ciljanih kampanja dezinformisanja u online prostoru,
ukljuCuju¢i i one povezane sa stranim akterima i
izvorima. Nasuprot tome, svijest o mogucnosti takvih
prijetnji je slabo prisutna medu predstavnicima/cama
medijske i akademske zajednice i relevantnih institucija,
uprkos tome 3to su generalno veoma svjesni problema
medijskih dezinformacija.

Anonimni portali su tip medija koji se javlja kao glavni
izvor i prenosilac dezinformacija u online prostoru.

Njihova aktivnost stvara virtuelni “ekosistem” u kojem
dezinformacije velikom brzinom dolaze do Siroke publike,
s obzirom na njihovu proliferaciju, intenzivnu proizvodnju
sadrZaja i znacajan domet na drustvenim medijima.
Anonimni  online portali su izvori dvije trecine
dezinformacija identifikovanih u ovom istraZivanju. U
najvecem broju slucajeva, njihov primarni motiv za
proizvodnju takvog sadrzaja je komercijalna dobit koju
ostvaruju putem online oglasa. Sa druge strane, nalazi
ukazuju na to da su neki od ovih portala uspostavljeni od
strane politickih aktera kao sredstvo napada na politicke
protivnike putem plasiranja neta¢nih informacija i optuzbi
na njihov racun. Anonimnost se u ovim slucajevima koristi
kao nacin da se izbjegne javna kritika i odgovornost za
takvo postupanje. Javni mediji su individualno najcesci
izvori dezinformacija u BiH. Istrazivanje pokazuje da javni
mediji Cesto koriste anonimne portale kao izvore, ali i kao
prenosnike dezinformacija koje objavljuju. Dva javna
medija (RTRS i Srna) se izdvajaju kao najces¢i izvori
politickih dezinformacija u BiH. Javni mediji iz drugih
drZava se takode javljaju kao znacajni izvori dezinformacija
koje se odnose na BiH.

Sama pandemija koronavirusa je bila, i jo3 uvijek je pravi
eldorado za poplavu laznih vijesti svakojake vrste, koju za
sada niko na ovom prostoru nije ni pokusao a kamoli
uspio zaustaviti. S druge strane organi vlasti Republike
Srpske su donijeli uredbu o zabrani izazivanja panike,
kojom se kaznjavaju “pojedinci i firme koje Sire paniku i
laZzne vijesti putem medija” i koja je, prije nego 5to je
ukinuta 16. aprila 2020, u velikoj mijeri kritikovana da
predstavlja pretjerano ogranicavanje slobode izrazavanja.
Pri tome izjave i zvanini nastupi najodgovornijih
funkcionera koji daju izjave o novom ratu, otcjepljenju
jednog dijela drzave, suprotstavljanje NATO-u, itd. ne
predstavljaju ni Sirenje panike i uznemiravanje javnosti niti
Sirenje laznih vijesti.

Zanimljivo je da su u BiH online mediji pod jurisdikcijom
Savjeta za Stampu, koji je samoregulatorno tijelo a ne pod
jurisdikcjom  naprimjer  Regulatorne  agencije  za
telekomunikacije ili, da ta oblast nije regulisana na neki
drugi, zakonski, nacin. Zbog toga se Cesto dogada da se
osniva i pojavljuje mnostvo web portala za koje se ne zna
ni ko su im osnivaci, ni urednici ni odgovorne osobe, niti
imaju impresum. Pa se tako dogada da drugi mediji, koji
su uredno registrovani, prenesu laZzne informacije sa tih
portala i potom bivaju kaznjeni za razliku od tih Siritelja
laZnih vijesti koji ostaju nesankcionisani. Jako je malo i
rasprava na temu S3irenja laznih vijesti, dezinformisanja
javnosti i propagande, i ko su njihovi kreatori u BiH, kao i
kako tu oblast zakonski regulisati.

Kodeks za Stampu i online medije BiH sadrZi ¢lan o
taCnom i fer izvjeStavanju u kojem je navedeno slijedece:

“Novinari nece objavljivati netacne ili krivonavodece
materijale u vidu fotografija, tekstova ili drugih
materijala. Fotografije i dokumenti ne smiju biti
falsifikovani i/ili koriSteni na krivonavodeci nacin.

Novinari ¢e uvijek izvjestavati istinito i tacno o ishodu
radnje poduzete u vezi s klevetom u koju su bili
ukljuceni. Novinari ce izvjeStavati samo na osnovu
Cinjenica Cije je porijeklo novinaru poznato. Kod
izvjeStavanja i komentara kontroverze, novinari ¢e se
potruditi da saslusaju i predstave sve strane u sporu.
Ukoliko jedna strana u kontroverzi odbije da se stavi na
raspolaganje novinaru, publikacija moZe opravdano
navesti ovo odbijanje u svom izvjestaju.” (Clan 5)

Istovremeno, tesko je dodi do informacija o vlasniStvu i
finansiraju medija kao poslovnih subjekata i u ovakvim
okolnostima javnosti je teZze da donese utemeljen sud o
kredibilitetu medijskog sadrzaja. Takoder, postoji
sistemski problem nedostatka edukacije o medijskoj i
informatickoj pismenosti pomocu koje bi gradani bolje
razumijevali i prepoznavali netac¢ne informacije i ostali
problemati¢ni sadrZaj. Dodatne izazove predstavlja
promijenljivost nacina na koji se informacije proizvode i
prenose putem online platformi. Platforme nad kojima se
ne vrsi nikakav nadzor, a to je uglavnom sadrzaj na
druStvenim medijima, jako utiCu na percepciju, izbore i
angazman gradana. Na slican nacin, blogovi i web
stranice koji nisu printani i online medijske kuce, nisu
izlozeni nikakvoj sistemskoj provjeri. U praksi, lazne
vijesti koje se prenose putem televizijskih i radijskih
programa mogu biti kaznjene prema propisima RAK-a,
ali te iste informacije mogu se prenositi putem online
platformi (web stranica i druStvenih mreZa) istih tih
medija ili drugih aktera bez kazne.

Nedostatak transparentnosti finansiranja medija takode
je prepoznat kao faktor koji ide na ruku mogucim
skrivenim uticajima na medije u BiH. Cak i za finansiranje
medija iz javnog sektora nedostaju kriteriji za namjenu
sredstava i tu je transparentnost ogranicena, iako se radi
o sredstvima koja prelaze 30 milliona KM godidnje. Javno
finansiranje lako moZe postati instrument snaznog
uticaja, tacnije nagradivanja politickih istomisljenika i
pristrasnog medijskog izvjeStavanja. Na osiromaSenom
medijskom trzistu u BiH sa ograni¢enim alternativnim
izvorima finansiranja, javno finansiranje postaje sve
relevantnije za odrzivost mnogobrojnih medija.

Ukoliko se neko i bavi ovim pitanjima onda su to
inostrane fondacije, nevladin sektor ili skupovi pod
pokroviteljstvom tih organizacija ili OEBS-a. lzuzetno se
mala paZnja poklanja vaZnosti medijske pismenosti, prije
svega za mlade, a time se, osim nadleznih institucija i
medija, nedostatno bavi i akademska zajednica.



ZAKLJUCAK

Preduslov za borbu protiv laznih vijesti, svagdje pa i u
BiH, jeste, i biti ce, postojanje kvalitetnih i slobodnih
medija, postojanje slobodnog javnog prostora u kome se
vodi dijalog o najvaznijim pitanjima za gradane i Cuju
razliCita misljenja, i u kome je neprihvatljivo da lazi i
obmane dolaze iz drzavnih institucija i od predstavnika
najvise vlasti. U veoma bliskoj buducnosti, za one koji
prate medije nece biti vazno da do informacije dodu, vec
da ih provjere. Poplava laznih vijesti nosi i jednu
pozitivnu pojavu jer ce se sve vise ljudi okretati
pouzdanim medijima, posto sludenost, u kojoj Zivimo,
kako drustvenopoliticka tako i medijska, prode.

Do ostvarenja ovih preduslova dug je put. U
meduvremenu treba raditi na jacanju prije svega, kako
politicke kulture tako i medijske pismenosti gradana, ali i
onih najmladih, kroz uvodenja predmeta medijske
pismenosti u 3$kole, i upozoravati ih da je veca
vjerovatnoca da ¢e u dnevnoj Stampi i u televizijskim
informativnim programima, a narocito na drustvenim
mreZzama, nai¢i na laZznu nego na istinitu vijest i da zato
medijima i informacijama pristupaju sa najvecom
paznjom i opreznoscu.

